
INEQARNERMUT, TEKNIKKIMUT AVATANGIISINULLU INGERLATSIVIK 

 

"Nuummi umiarsualiviliornissaq pillugu aalajangiiffigisassatut siunnersuut" pillugu tusarniaanermut akissut.  

 

Nuummi umiarsualiviornissaq pillugu Aalajangiiffigisassatut siunnersuut 4. juli 2013-imeersoq pillugu 

Siulersuisut allattoqarfianni oqaaseqaateqarnissamut piumasaqaat Kommune Kujallermit tiguneqarpoq. 

 

Kommunip Qeqqata Kommunea aamma Qaasuitsup Kommunea tusarniaassut pillugu oqaloqatigai, 

matumuunalu usit tamarmik nunatsinnut/nunatsinniit aamma nunatta iluani assartorneqartussat 

Nuummut aqqusaarullugit umiarsuarnut allanut nuunneqqartarnissaat pissutigalugu Kalaallit Nunaata 

sinneranut assartuinermik sullissinerup ajornerulernissaa ernumassutigalugu nalunaarutigissavarput. 

 

Assersuutigalugu Qaqortoq Kalaallit Nunaanni illoqarfiuvoq takornariartaassuarnit amerlanerpaanit 

tikinneqartaraluarluni umiarsuarnik ikinnerpaanik taliffigineqartartoq. Taamaalilluni umiarsualivik Kujataani 

kisiartaalluni atlantikukkoortartunut umiarsualiviunngilaq. 

Qaqortumi umiarsualiviup allineqarnissaannut pitsanngorsaaffigineqarnissaanullu 

aningaasaliissuteqartoqarnissaa kommunip ukiorpassuarni qinnutigisarsimavaa, angusaqarfiunerli 

ajortumik. Nuummi umiarsualivissaq kisiat pingaartillugu sammineqarpat sineriammi umiarsualiviit allat 

pingaartikkunnaarneqarnissaat ernummatigaarput. 

 

Qeqqata Kommunianit tusarniaanermut akissut Kommune Kujallermit ilisimaneqarpoq, matumuunalu 

nalunaarutigissavarput, suliniutip tamarmiusup akilersinnaanera pillug ernumassutaat apeqqutaallu 

paasisinnaagatsigit. 

